
Najava kamiona 

Na meniju PCS-a sa lijeve strane klikom na Najave kamiona, pa zatim Lista najava dobija se pregled 
najava kamiona. U gornjem dijelu se nalaze polja (PCS broj najave, Datum,...) po kojima se može 
vršiti pretraživanje ranijih najava klikom na dugme 'Traži'. Ako se želi izvršiti novo pretraživanje prvo 
se moraju isprazniti svi filteri klikom na dugme 'Isprazni'. 

 

Klikom na dugme 'Kreiraj najavu' otvara se prozor za kreiranje nove najave. 

 

Kod kreiranja nove najave obavezno se unosi operator sa područja Slobodne zone gdje se upućuju 
kamioni, npr. Luka Bar AD. 

Navodi se i broj kamiona ( za koliko kamiona se radi najava). Na našem primjeru su 3 kamiona. Nisu 
potrebne njihove tablice. Opciono se može unijeti roba i skladište. Podrazumijevani datum je datum 
izrade ali se može promijeniti. 

Najava se može napraviti za više kamiona ali ti kamioni moraju biti za isti datum i za istu 
dispoziciju. Najava važi samo jedan dan i može se napraviti i unaprijed nekoliko dana. 

Ako je operator Luka Bar AD i ako je poznata dispozicija po kojoj se radi može se unijeti odmah u 
polje 'Dispozicija', a mora se unijeti najkasnije nakon  48 sati. Ako se ne unese nakon 48 sati biće 
onemogućeno kreiranje novih najava kamiona. 

Za ostale operatore važi isto pravilo, ali se tada ručno ('free text' polje) unosi broj dispozicije ili broj 
nekog drugog dokumenta ili razlog ulaska, dok se u slučaju Luke Bar AD dispozicija bira iz padajuće 
liste. 

 



Kada se završi unos potrebnih podataka potrebno je sačuvati i nakon toga poslati. 

Slanjem najave se kreira potreban broj pinova koje je potrebno da znaju vozači kamiona prilikom 
izlaska sa parkinga. 

Klikom na dugme 'Izvoz PIN-ova' generiše se excel fajl sa pinovima koje špediter šalje prevozničkoj 
kompaniji koja razdijeli pinove vozačima. Da bi se moglo ući u područje Slobodne zone, vozači 
kamiona moraju imati važeću dozvolu za lica i znati važeći pin.  

Pinovi važe samo za datum koji je naveden na najavi.  

 


